
〈方朔客難。夫張儀蘇秦之時。周室大壞諸侯不朝。力政爭權相禽以兵并為十二國未有雌雄。得士者强。失士者亡。故說聽行通身處尊位。澤及後〉

〈世子孫長榮。宋史李植。泗洲臨淮人。靖康初髙宗以康王開大元帥府湖南。向子諲轉運京畿。時羣盗四起餉道阨絶。環視左右無足遣者。有以植〉

〈薦遂借補迪功郎使督押犒師銀百萬。粮百萬石。招募忠義二萬餘衆。自淮入徐趍濟凡十餘戰。卒以計達。時髙宗駐師鉅野。聞東南一布衣統衆〉

〈而至。士氣十倍道加勞問。植占對詳敏。髙宗大恱。親賜之食。曰得一士如獲拱璧。豈特軍餉而已。元史髙智耀傳。帝命循行郡縣得士千人。貴臣或〉

〈言其詭濫。帝誥之。對曰。士譬則金也。金色有淺深。謂之非金不可。才藝有淺深。謂之非士亦不可。帝恱。〉審士〈亢倉子政術至要力〉

〈於審士士有才行比於一郷委之郷。才行比於一縣委之縣。才行比於一州委之州。才行比於一國委之國政而後乃能。〉察士〈韓非〉

〈子察士然後能知之。不可以為令。夫民不盡察賢者然後行之。不可以為法。夫民不盡賢楊朱墨翟。天下之所察也。千世亂而卒不决。雖察而不可〉

〈以為官職之令。鮑焦華角。天下之所賢也。鮑焦木枯。立死若木之枯也。華角赴河。雖不可以為耕戰之士。故人主之察智士盡其辯焉。人主之所尊〉

〈能士能盡其。行焉。今世主察無用之辯。尊逺功之行。索國之富强不可得也。〉知士〈莊子雜篇徐無鬼知。士無思慮之變則不樂。〉

〈辯士無談說之序則不樂。察士無凌誶之事則不樂。皆囿於物者也。招世之士興朝。中民之士榮官。筋力之士矜難。勇敢之士奮患。兵革之士樂戰。〉

〈枯槁之士宿名。法律之士廣治。禮教之士敬容。仁義之士貴際。〉招士〈春秋左傳昭二十年弓以招士。〉致士〈荀子致士〉

〈篇明致賢士之義。𢖍聽顯幽重明退姦進良之術。𢖍。平也。謂不偏聽也。顯幽。謂使幽人明顯不雍蔽也。重明。謂既明又使明也。書曰。德明惟明。能顯〉

〈幽則重明矣。能退姦則良進矣。朋黨比周之譽。君子不聽。殘賊加累之讚。君子不用。殘賊。謂賊害人。加累以罪惡加累誣人也。隱忌雍蔽之人。君子〉

〈不近。隱亦蔽也。忌謂妬賢。雍讀曰擁。貨財禽犢之請。君子不許。行賂請謁者也。凡流言流說流事流謀流譽流愬不官而𢖍至者。君子慎之。流者。無〉

〈根源之謂。愬譛也。不官。謂無主首也。𢖍讀為撗撗至撗逆而至也。聞聽而明譽之。君子聞聽流言流說。則明白稱譽。謂顯露其事不為隱蔽。如此則〉


〈姦人不敢獻。其謀也。定其當而當然後士其刑賞而還與之。士當為事行也。言定其當否。既當之後。乃以其刑賞反與之也。謂其言當於善則事之〉

